
ՀԱՄԱՐ

ՆԵՐԱԾՈՒԹՅՈՒՆ

Թեմայի հետազոտության արդիականությունը. Հայաստանի Հանրապետութ-
յան Ազգային ժողովի կողմից 1998թ. մայիսի 5-ին ընդունված և 1999թ. հունվարի 1-
ից գործողության մեջ դրված Հայաստանի Հանրապետության քաղաքացիական օ-
րենսգրքի (այսուհետ Քաղ. օր.) ութերորդ բաժինը նվիրված է միակողմանի գործո-
ղություններից ծագող պարտավորություններին: Քաղ. օր. նշված բաժնում ընդգրկ-
վել են միակողմանի գործողություններից ծագող պարտավորությունների երեք տե-
սակներ՝ պարգև վճարելու հրապարակային խոստումը (գլուխ 57), հրապարակա-
յին մրցույթը (գլուխ 58) և առանց հանձնարարության, ի շահ ուրիշի գործողություն-
ները (գլուխ 59):

Հրապարակային մրցույթը, որը նախկին քաղաքացիական օրենսդրության և ի-
րավաբանական գրականության մեջ անվանվում էր մրցանակաբաշխություն, գոր-
ծող Քաղ. օր. 58-րդ գլխում ներկայացվել է բավականին ընդլայնված բովանդա-
կությամբ իր իրավաբանական բնույթով և էությամբ որոշակիորեն տարբերվելով
մրցանակաբաշխությունից: Մրցանակաբաշխության քաղաքացիաիրավական ինս-
տիտուտը կարգավորված էր Հայկական ԽՍՀ 1964թ. քաղաքացիական օրենսգրքի
442-446-րդ հոդվածներով (գլուխ 40): Մինչ այդ հրապարակային մրցույթից մրցա-
նակաբաշխությունից ծագող քաղաքացիական հարաբերությունները Հայաստա-
նում օրենսդրական կարգավորման չեն ենթարկվել, իսկ մրցույթ կազմակերպվում և
անց էր կացվում ԽՍՀՄ օրենսդրության պահանջներին համապատասխան:

Հայկական ԽՍՀ 1964թ. քաղաքացիական օրենսգրքի 442-րդ հոդվածի 1-ին կե-
տը մրցանակաբաշխություն հայտարարելու հնարավորություն էր նախատեսում
միայն դրա համար հատուկ իրավասուբյեկտությամբ օժտված կազմակերպություննե-
րի համար: Քաղաքացիները և քաղաքացիական իրավունքի մյուս սուբյեկտները
մրցանակաբաշխություն հայտարարելու իրավասություն չունեին: Այս առումով գործող Քաղ օր.-ը, ընդլայնելով հրապարակային մրցույթ հայտարարելու իրավասություն
ունեցող անձանց շրջանակը, այդ հարցում որևէ սահմանափակում չի նախատեսել
(Քաղ. օր. 1043 հոդվ. 1-ին կետ): Ներկայումս հրապարակային մրցույթ կազմակերպել
և անցկացնել կարող են քաղաքացիական իրավունքի բոլոր սուբյեկտները՝ Հայաս-
տանի Հանրապետությունը, համայնքները, իրավաբանական անձինք և քաղաքացի-
ները, բնականաբար, ելնելով իրենց իրավունակության բնույթից և ծավալից:

Գիտության և տեխնիկայի աննախադեպ առաջընթացի արդի դարաշրջանում
անգնահատելիորեն բարձրացել է պետական և հասարակական կյանքի տարբեր ու
լորտներում մրցույթների կազմակերպման և անցկացման անհրաժեշտությունը:
Մրցույթները կազմակերպվում և անց են կացվում տարբեր նպատակներով՝ գի-
տության, գրականության, արվեստի, արհեստի լավագույն ստեղծագործություններ և
մտավոր գործունեության այլ արդյունքներ ձեռք բերելու, լավագույն կատարումնե-
րը, առաջադրանքները, գիտական աշխատություններն առանձնացնելու, շենքեր,
շինություններ, ձեռնարկություններ և այլ օբյեկտներ կառուցելու, ճարտարապետա-
կան կառույցի, հուշարձանի, հուշակոթողի նախագիծ կազմելու, պետության կարիք-
ների համար պայմանագրեր կնքելու, մասնագետներ (աշխատողներ) ընտրելու և
այլն: Հրապարակային մրցույթը հնարավորություն է ընձեռում կատարված աշխա-
տանքների և ստեղծված այլ արդյունքների ամբողջությունից ընտրել լավագույնը:

Կապված վերջին տասՇամյակներում Հայաստանի Հանրապետությունում ժո-
ղովրդավարական գործընթԼացների զարգացման, իրավական պետության կառուց-
ման, միջազգային կառույցնեեիին ինտեգրման, ազատ և մրցակցային շուկայական
տնտեսության ձևավորման, պետության և հասարակության պահանջմունքների
արդիականացման հետ նշանակալի չափով ընդարձակվել են մրցութային իրավա-
հարաբերությունների օբյեկ ոներն ու բովանդակությունը: Այդ են վկայում վերջին
տարիներին հանրության համար կարևորություն ունեցող գիտության, գրականութ-
յան, արվեստի և հասարակ_սկան կյանքի այլ բնագավառներում կազմակերպվող և
անցկացվող տարաբնույթ և բազմաքանակ մրցույթները: Այդպիսի մրցույթները հե-

տապնդում են նրանում մաս նակցություն ունեցող անձանց նյութապես շահագրգռե-
լու և բարոյապես խրախուսելու նպատակ: Հրապարակային մրցույթն ապահովում է
մրցույթի մասնակիցների կա տարած աշխատանքների և ստեղծած այլ արդյունքնե-
րի օբյեկտիվ հասարակական գնահատականը: Հրապարակային մրցույթ կազմա-
կերպելու և անցկացնելու միջոցով հնարավոր է դառնում խորը և բազմակողմանի
մշակելու գրականության և արվեստի առավել կարևոր թեմաները, ստեղծելու լա-
վագույն աշխատություններ, երաժշտական խոշոր գործեր, հայտնաբերելու երգի,
ասմունքի, պարի լավագույն կատարողների, արվեստի շնորհալի գործիչների, լու-
ծելու գիտական, տեխնիկասկան կամ ճարտարապետական որևէ խնդիր և այլն:

Անհրաժեշտ է նշել, որ ոչ բոլոր մրցույթներն են քաղաքացիական իրավունքի
կարգավորման առարկա հանդիսանում: Այդ մրցույթների մի մասը ծագում են աշ-
խատանքային հարաբերությունների ոլորտում և կարգավորվում են աշխատանքա-
յին օրենսդրության նորմերով: Որոշ մրցույթներ էլ, օրինակ մասնագետների ընտ-
րության մրցույթները, հանդ իսանում են աշխատանքային իրավահարաբերություն-
ների ծագման հիմք ու կապրգավորվում <<Քաղաքացիական ծառայության մասին>>
<<, <<Դատական ծառայության մասին>> << և հանրային ծառայությունը կարգավո-
րող այլ օրենքներով ու իրս_վական ակտերով: Ուստի այդ մրցույթները մեր ուսում-
նասիրության ոլորտից դուր ս են լոքղն

Քիչ չեն նաև այն մրցու թային իրավահարաբերությունները, որոնք առաջանում
են պետության կարիքների համար պայմանագրեր կնքելու, աճուրդներ կազմակեր-
պելու, բարձրագույն ուսու մնական հաստատություններ ընդունվելու ժամանակ:
Դրանց մի մասն էլ կազմում են վարչական իրավունքի առարկա ու չեն մտնում մեր
ուսումնասիրության շրջանակների մեջ:

Հրապարակային մրցույթը որպես քաղաքացիաիրավական ինստիտուտ, Հա-
յաստանում համակողմանի և խորը գիտական հետազոտության չի ենթարկվել: Ար-

դի դարաշրջանում հասար_սկական կյանքի տարբեր ոլորտներում կազմակերպվող
և անցկացվող տարաբնույթ և բազմապիսի մրցույթների լայն կիրառությունը, մրցու-
թային իրավահարաբերությունների սուբյեկտների շրջանակի ընդլայնումը, օբյեկտ-
ների տեսակների բազմազ անությունը, հրապարակային մրցույթի (մրցանակաբաշ-
խության) իրավական կարգավորման հիմնախնդիրների առկայությունը և հայ իրա-
վագիտության կողմից այս ինստիտուտի խորը գիտական հետազոտության բացա-
կայությունը պայմանավորԵլ են մեր կողմից թեմայի ընտրության և գիտական հե-
տազոտության անհրաժեշ_րությունը:

Հետազոտության նպայտակը և խնդիրները. հրապարակային մրցույթի նպաւ
տակը հանրության առավել լայն շրջանակին հաղորդակից դարձնելու եղանակով

մրցույթում մասնակցող անձանց նյութապես շահագրգռելու և բարոյապես խրախու-
սելու միջոցով գիտության, գրականության, արվեստի և հասարակական կյանքի այլ
ոլորտներում ստեղծված աշխատանքներից կամ ձեռք բերված այլ արդյունքներից
լավագույնն ընտրելու հնարավորության ապահովումն է: Մասնագիտական գրա-
կանության և քաղաքացիական օրենսդրության, իրավաստեղծ գործունեության և ի-
րավակիրառ պրակտիկայի ուսումնասիրության և վերլուծության հիման վրա մենք
նպատակ ենք դրել խորը գիտական հետազոտության ենթարկել հրապարակային
մրցույթի կազմակերպման և անցկացման իրավական կարգավորման հիմնահար-
ցերը, վեր հանել մրցութային պարտավորության ծագման հիմքերն ու տարրերը, ձ-
ևակերպել տրամաբանորեն հիմնավորված հետևություններ, առաջարկություններ
այդ բնագավառում առկա թերություններն ու բացթողումները բացահայտելու,
դրանք վերացնելու, քաղաքացիական օրենսդրությունը կատարելագործելու և քա-
ղաքացիական իրավունքի գիտության զարգացմանը նպաստելու համար:

Մեր առջև դրված վերոնշյալ նպատակին հասնելն առավելապես պայմանավոր
ված է որոշակի տեսական և գործնական խնդիրների լուծմամբ: Այդ խնդիրներն են

հրապարակային մրցույթի և նրա հիման վրա ծագող պարտավորության գի
տական սահմանումը.

հրապարակային մրցույթի հատկանիշների և տեսակների վերլուծությունը.
հրապարակային մրցույթ հայտարարելու պարտադիր և ֆակուլտատիվ պայ-

մանների մեկնաբանումը.
հրապարակային մրցույթի պայմանները փոփոխելու և մրցույթը վերացնելու

հետ կապված հիմնախնդիրների բացահայտումն ու դրանց լուծմանն ուղղված ա-
ռաջարկությունների ձևակերպումը.

մրցութային պարտավորության տարրերի և ծագման հիմքերի վերլուծությունը.
մրցութային աշխատանքների և այլ արդյունքների գնահատման օրենսդրա-

կան կարգավորվածության հարցերի վերլուծությունը.
- հրապարակային մրցույթից ծագող հարաբերությունները կարգավորող օրենսդ-

րության թերությունների և բացերի հայտնաբերումը, դրանք վերացնելուն և օրենսդ-
րությունը կատարելագործելուն ուղղված առաջարկություններ ձևակերպումը:

Ատենախոսության գիտական նորույթը. աշխատությունում առաջին անգամ
փորձ է արվում միակողմանի գործողություններից ծագող պարտավորությունների՝
որպես Հայաստանի քաղաքացիական օրենսդրության և տեսական գրականության
մեջ նորություն համարվող ինստիտուտի, ենթատեքստում վերլուծել հրապարակա-
յին մրցույթից (մրցանակաբաշխությունից) ծագող պարտավորության հիմքում ըն-
կած իրավաբանական փաստերը, կատարել միակողմանի գործողություններից
ծագող պարտավորության տեսակ հանդիսացող պարգև վճարելու հրապարակա-
յին խոստման և հրապարակային մրցույթի քաղաքացիաիրավական ինստիտուտ
ների իրավահամեմատական հետազոտություն:

Հայ իրականության մեջ առաջին անգամ մենք փորձում ենք ձևակերպել հրա-
պարակային մրցույթի և մրցութային պարտավորության հասկացությունների գի-
տական սահմանումները, նորովի մեկնաբանել այդ պարտավորության տարրերը
սուբյեկտները, օբյեկտները և բովանդակությունը, յուրովի վերլուծել հրապարակա-
յին մրցույթի հատկանիշները հրապարակայնությունը, օգտակար նպատակներ հե-

տապնդելը, մրցութային վարձատրության հատուկ սահմանված գույքային բնույթ
կրելը և աշխատանքի (այլ արդյունքի) լավագույն կատարմանն ուղղված լինելը:

Մատնանշելով թեմային առնչվող հասկացությունների պատմական ակունքնե-
րը, ներկայացնելով նրանց ծագումնաբանությունն ու իրավական իմաստը, նոր ի-
րավամտածողության տեսանկյունից պարզաբանում ենք վիճահարույց որոշ հար-
ցեր կապված մրցութային պարտավորության ծագման հիմքերի, փակ մրցույթի
հրապարակային բնույթի, հրապարակային մրցույթի պայմանները փոփոխելու և
մրցույթը վերացնելու, մրցութային աշխատանքները (այլ արդյունքները) քննարկե-
լու, գնահատման մասին որոշում ընդունելու, պարգևի չարժանացած աշխատանք-
ները վերադարձնելու հետ:

Ատենախոսության մեջ առաջին անգամ մեկնաբանվում են հրապարակային
մրցույթ հայտարարելու ֆակուլտատիվ պայմանները, ցույց տրվում մրցութային
հանձնաժողովի կարգավիճակը, նրա անդամներին ներկայացվող պահանջները,
մրցութային հանձնաժողովում ընդգրկվելու սահմանափակումները, մրցութային
հանձնաժողովի գործունեության իրավական հիմքերն ու լիազորությունները:

Պաշտպանության ներկայացվող հիմնական դրույթները. պաշտպանության են
ներկայացվում ատենախոսության հետևյալ հիմնական դրույթները.

1. միակողմանի գործողություններից ծագող պարտավորությունը միակողմ
գործարքների ու միակողմանի իրավաչափ փաստական գործողությունների հա-
մակցության հիման վրա առաջացող արտապայմանագրային պարտավորություն է.

2. հրապարակային մրցույթը որևէ օգտակար նպատակի հասնելու համար հա-
տուկ սահմանված գույքային բնույթի պարգև տալու հրապարակային խոստումն է,
որը ենթադրում է ըստ որակի համեմատելի աշխատանքներից կամ այլ արդյունք-
ներից լավագույնն ընտրելու հնարավորություն.

3. Հայաստանի Հանրապետության քաղաքացիական օրենսգրքում տեղ գտած
թերությունները շտկելու, որոշ նորմեր հստակեցնելու, օրենսդրությունը կատարե-
լագործելու և նրանում առկա բացերը վերացնելու նպատակով առաջարկում ենք
ընդունել <<Հայաստանի Հանրապետության քաղաքացիական օրենսգրքում փոփո-
խություններ և լրացումներ կատարելու մասին>> օրենք հետևյալ բովանդակությամբ.

Հոդված 1 Քաղ. օր. 58-րդ գլխի, 1043 հոդվածի վերնագրերում <<Հրապարա-
կային մրցույթ>> բառերից հետո ավելացնել <<(մրցանակաբաշխություն)>> բառը.

Հոդված 2. Քաղ. օր. 1043 հոդվածի 3-րդ կետը վերախմբագրել հետևյալ ձևով.
<<Հրապարակային մրցույթի հայտարարությունը պետք է առնվազն նախատե-

սի առաջադրանքի էությունը, աշխատանքների կամ այլ արդյունքների ներկայաց-
ման վայրը, ժամկետն ու կարգը, դրանց գնահատման չափանիշները, կարգը և
ժամկետը, պարգևի չափը և ձևը, ինչպես նաև մրցույթի արդյունքների հրապարակ-
ման ժամկետներն ու կարգը:>>:

Հոդված 3. Քաղ. օր. 1044 հոդվածի վերնագրում <<Հրապարակային մրցույթի
պայմանները փոփոխելը և>> բառերից հետո ավելացնել <<մրցույթը>> բառը:

Հոդված 4. Քաղ. օր. 1044 հոդվածի 2-րդ կետում <<Մրցույթի պայմանները փո-
փոխելու կամ>> բառերից հետո ավելացնել <<մրցույթը>> բառը:

Հոդված 5. Քաղ օր. 1044 հոդվածը 1-ին կետից հետո ավելացնել 2-րդ մաս
հետևյալ բովանդակությամբ.

<<11 Աշխատանքները ներկայացնելու ժամկետի երկրորդ կեսում թույլատրվում
է միայն մրցույթի պայմանների այնպիսի փոփոխություն, որը կարող է բարելավել

մրցույթի ապագա մասնակիցների վիճակը:>>:
Հոդված 6. Ուժը կորցրած ճանաչել Քաղ օր. 1044 հոդվածի 3-րդ կետը:
Հոդված 7. Քաղ. օր. 58-րդ գլուխը 1044 հոդվածից հետո լրացնել 10441 հոդ-

վածով հետևյալ բովանդակությամբ.
<<Հոդված 10441 Չկայացած և անվավեր մրցույթներ
<<1. Հրապարակային մրցույթը համարվում է չկայացած, եթե՝
1) մրցույթին ներկայացվել է միայն մեկ աշխատանք (մեկ արդյունք) կամ էլ մեկ

անձի կողմից ներկայացվել են մի քանի աշխատանքներ (արդյունքներ).
2) ներկայացված աշխատանքներից (արդյունքներից) ոչ մեկը չի համապա-

տասխանում հրապարակային մրցույթի հայտարարության պահանջներին.
3) անհաղթահարելի ուժի հետևանքով անհնար է դարձել հրապարակային

մրցույթի հայտարարությամբ նախատեսված աշխատանքները կատարելը կամ այլ
արդյունքների հասնելը:

2. Սույն օրենսգրքի 1043 հոդվածի 3-րդ կետով սահմանված պահանջների և
գործարքների մասին Քաղ. օր. նորմերի խախտմամբ հայտարարված մրցույթը կա-
րող է դատական կարգով ճանաչվել անվավեր:

3. Մրցույթի մասնակիցների պահանջով անվավեր կարող են ճանաչվել մրցույ-
թի հայտարարության պայմանների այն փոփոխությունները, որոնք կատարվել են
սույն օրենսգրքի 1044 հոդվածի 1-ին և 2-րդ կետերում սահմանված պահանջների
խախտմամբ:

4. Անվավեր ճանաչված մրցույթների կամ մրցույթի անվավեր ճանաչված պայ-
մանների նկատմամբ կիրառվում են սույն օրենսգրքի գործարքների անվավերութ-
յան հետևանքների մասին կանոնները:>>:

Հոդված 8. Քաղ. օր. 1045 հոդվածի 1-ին կետը վերախմբագրել հետևյալ ձևով.
<<Պարգև վճարելու մասին որոշումը պետք է պատճառաբանված լինի, կայաց-

վի գրավոր ձևով և հրապարակային մրցույթի մասնակիցներին հաղորդվի մրցույթի
հայտարարության մեջ սահմանված ժամկետում և կարգով>>:

Հոդված 9. Քաղ. օր. 1046 հոդվածին, որպես 2-րդ պարբերություն, ավելացնել.
<<Եթե հրապարակային մրցույթ հայտարարած անձը պարգև վճարելու մասին

որոշումն ընդունելուց հետո մեկամսյա ժամկետում պարգևի արժանացած ստեղ-
ծագործության հեղինակի հետ այդ ստեղծագործությունն օգտագործելու մրցույթի
պայմաններով նախատեսված պայմանագիր կնքելու առաջարկ չի ներկայացնում,
ապա ստեղծագործության հեղինակն իրավունք ունի պայմանագիր կնքելու ցան-
կացած անձի հետ:>>:

Հոդված 10. Քաղ. օր, 1047 հոդվածը վերախմբագրել հետևյալ բովանդակութ-
յամբ.

<<Հրապարակային մրցույթ հայտարարած անձը պարտավոր է խելամիտ ժամ-
կետում մրցույթի մասնակիցների պահանջով նրանց վերադարձնել պարգևի չար-
ժանացած աշխատանքները, եթե այլ բան չի բխում կատարված աշխատանքների
բնույթից:>>.

4. միայն հրապարակային մրցույթ հայտարարելու փաստը մրցութային իրա-
վահարաբերություն, առավել ևս մրցութային պարտավորություն չի կարող առա-

ջացնել: Մրցութային իրավահարաբերության ծագման համար անհրաժեշտ է, որ
հրապարակային մրցույթի հայտարարության հիման վրա որևէ մասնակից մրցույ-
թին ներկայացնի հայտարարության պայմաններին համապատասխանող աշխա-
տանք կամ այլ արդյունք: Մրցութային պարտավորության ծագման համար անհրա-
ժեշտ են մեկը մյուսին հետևողականորեն փոխարինող, միակողմանի գործարքներ
հանդիսացող հետևյալ իրավաբանական փաստերը.

- հրապարակային մրցույթ հայտարարելը,
- մրցույթին աշխատանքներ (որոշակի արդյունքներ) ներկայացնելը,
- ներկայացված աշխատանքների (այլ արդյունքների) քննարկման և գնահատ-

ման արդյունքում որոշում ընդունելը.
5. մրցութային քաղաքացիաիրավական պարտավորության ուժով մրցույթի

կազմակերպիչը պարտավոր է ընդունել և քննարկել մրցույթի հայտարարության
պահանջները բավարարող բոլոր աշխատանքները կամ այլ արդյունքները, մրցույ-

թում հաղթող ճանաչված կամ խրախուսական պարգևի արժանացած աշխատանքի
(այլ արդյունքի) հեղինակին վճարել (տալ) մրցույթի հայտարարությամբ սահման-

ված պարգևը (վարձատրությունը) և կատարել մրցույթի հայտարարությունից բխող
այլ պարտականություններ, իսկ մրցույթի մասնակիցը (պարտատերը) իրավունք
ունի մրցույթի կազմակերպչից (պարտապանից) պահանջել կատարելու իր պար
տականությունները

6. մրցույթին ներկայացված աշխատանքների (այլ արդյունքների) գնահատ-
ման մասին մրցույթի կազմակերպչի կամ մրցութային հանձնաժողովի (ժյուրիի)

կողմից որոշում ընդունելը մրցութային պարտավորություն առաջացնելուն, փոփո-
խելուն և դադարեցնելուն ուղղված միակողմանի գործարք է.

7. առաջարկում ենք հրապարակային մրցույթին մրցութային հանձնաժողովի
(ժյուրիի) անդամների մասնակցությունը սահմանափակող նորմ նախատեսել Քաղ.
օր. 58-րդ գլխում.

Թեմայի գիտագործնական նշանակությունը. ատենախոսության հիմնական

դրույթները կարող են մեծ հետաքրքրություն ներկայացնել հրապարակային մրցույթ

կազմակերպելու և անցկացնելու հարցերով զբաղվող քաղաքացիների ու կազմա+

կերպությունների համար:
Դրանք կարող են օգտակար լինել դատավորների, փաստաբանների, պետա-

կան կառավարման և տեղական ինքնակառավարման մարմիններում աշխատող
անձանց, դասախոսների, ասպիրանտների, ուսանողների և քաղաքացիական օ
րենսդրության կատարելագործման հարցերով զբաղվող անձանց համար:

Ատենախոսության նյութերը կարող են օգտագործվել բարձրագույն ուսումնա-

կան հաստատություններում <<Հայաստանի քաղաքացիական իրավունք>> դասըն-
թացի դասավանդման և ուսուցման ժամանակ:

Ատենախոսության մեթոդոլոգիական հենքը. ատենախոսության ձևավորման,
որոշակի խնդիրների լուծման համար օգտագործվել են ժամանակակից մեթոդներ

պատմական, տրամաբանական-իրավական, իրավահամեմատական, հակարգչա-
յին-կառուցվածքային, քննադատական, վերլուծության և այլն:

Ատենախոսության տեսական հենքը. ատենախոսության տեսական հենք են
հանդիսացել քաղաքացիական իրավունքի, մասնավորապես, պարտավորական ի
րավունքի բնագավառում հայրենական և արտասահմանյան հեղինակների աշխա+

տությունները, մենագրությունները, ատենախոսություններն ու գիտական հոդված-
ները: Ատենախոսության ձևավորման ժամանակ հեղինակը հենվել է հայտնի քա-
ղաքացիագետների՝ Օ.Ս.Իոֆֆեի, Վ.Ն.Սմիրնովի, Վ.Ա.Ռախմիլովիչի, Ա.Բ.Ձեգո-
րայտիսի, Վ.Ս.Տոլստոյի, Ե.Ա.Սուխանովի, Վ.Պ.Գրիբանովի, Մ.Վ.Գորդոնի,
Օ.Ա.Կրասավչիկովի, Մ.Մ.Ագարկովի, Ս.Ս.Ալեքսեևի, Բ.Բ.Չերեպախինի, Ռ.Սա-
վատյեի, Մ.Մ.Կախաձեի, Մ.Ե.Դենիսովի, Ա.Ն.Գուևի, Ի.Բ.Նովիցկու, Լ.Ա.Լունցի,
Գ.Հ. Ղարախանյանի, Տ.Կ.Բարսեղյանի, Ռ.Գ.Պետրոսյանի, Վ.Նազարյանի և ուրիշ-
ների մենագրությունների, այլ աշխատությունների և գիտական հոդվածների վրա:

Ատենախոսության նորմատիվային հենքը. ատենախոսության նորմատիվային
հենք են հանդիսացել Հայաստանի Հանրապետության 1998թ. քաղաքացիական
րենսգիրքը, նշված օրենսգիրքը գործողության մեջ դնելու մասին << օրենքը, <<Հե-
ղինակային իրավունքի և հարակից իրավունքների մասին>>, <<Հրապարակային սա-
կարկությունների մասին>> << օրենքները, Հայկական ԽՍՀ 1964թ. քաղաքացիական
օրենսգիրքը և այլ նորմատիվ իրավական ակտեր:

Հետազոտության արդյունքների փորձարկումը. ատենախոսության հիմնական
դրույթները, ատենախոսի եզրակացություններն ու առաջարկություններն իրենց
արտացոլումն են գտել հեղինակի մի շարք գիտական հոդվածներում, որոնք հրա-
տարակվել են Հայաստանի Հանրապետության և Լեռնային Ղարաբաղի Հանրապե-
տության գիտական ամսագրերում («Իրավագիտության հարցեր>>, <<Դատական իշ-
խանություն>>, <<Պետություն և իրավունք>> և <<Արցախի պետական համալսարանի
գիտական տեղեկագիր>>):

2007թ. լույս է տեսել <<Միակողմանի գործողություններից ծագող պարտավո-
րություններ>> վերնագրով ատենախոսի աշխատությունը, որի 58-ից 129-րդ էջերը
նվիրված են հրապարակային մրցույթին:

Արցախի պետական համալսարանի տնտեսաիրավաբանական ֆակուլտետի
փիլիսոփայության և իրավունքի ու Երևանի պետական համալսարանի իրավագի-
տության ֆակուլտետի քաղաքացիական իրավունքի ամբիոններն անց են կացրել
սույն ատենախոսության քննարկումը և գրախոսությունը:

ԱՇԽԱՏԱՆՔԻ ԿԱՌՈՒՑՎԱԾՔԸ ԵՎ ԲՈՎԱՆԴԱԿՈՒԹՅՈՒՆԸ

Ատենախոսությունը բաղկացած է ներածությունից, երեք գլուխներից, որոնք
ներառում են վեց պարագրաֆներ, եզրակացությունից, նորմատիվ ակտերի և օգ-
տագործված գրականության ցանկից:

Ներածությունում հիմնավորվ ատենախոսության թեմայի հետազոտության
արդիականությունը, ներկայացվում են դրա նպատակն ու խնդիրները, գիտական
նորույթը, ձևակերպվում են պաշտպանությանը ներկայացվող հիմնական դրույթնե-
րը, ցույց է տրվում թեմայի գիտագործնական նշանակությունը, ուրվագծվում են ա-
տենախոսության տեսական, մեթոդոլոգիական և նորմատիվային հիմքերը:

Ատենախոսության առաջին գլխում (Հրապարակայ մրցույթը որպես միակող-
մանի գործողություններից ծագող պարտավորություն) պարտավորությունների ա-
ռաջացման ընդհանուր հիմքերի ենթատեքստում վեր են լուծվում միակողմանի
գործողություններից ծագող պարտավորությունների հիմքում ընկած իրավաբանա-

կան փաստերը, սահմանվում է միակողմ գործողություններից ծագող պարտավո-
րության հասկացությունը, նշված պարտավորությունների խմբում ներկայացվում է
մրցույթի հիման վրա առաջացող պարտավորությունը, իրավական համեմատութ-
յուն է անցկացվում պարգև վճարելու հրապարակային խոստման և հրապարակա-
յին մրցույթի քաղաքացիարավական ինստիտուտների միջև:

Ընդհանրապես, քաղաքացիական իրավունքի սուբյեկտների միջև ծագող
գույք հանձնելու, դրամ վճարելու, աշխատանքներ կատարելու, ծառայություններ
մատուցելու կամ որոշակի գործողություններ կատարելուց ձեռնպահ մնալու հետ
կապված հասարակական հարաբերություններն ընդունված է համարել պարտա-
վորություններ (պարտավորական իրավահարաբերություններ): Պարտավորութ-
յունների առաջացման հիմքերը բազմազան են, որոնք թվարկված են Քաղ. օր. 10-
րդ հոդվածում: Այնտեղ նշված են նաև քաղաքացիների և իրավաբանական ան-
ձանց այլ գործողությունները: Այդ առումով պարտավորությունների ծագման հիմք
են հանդիսանում նաև անձանց միակողմանի գործողությունները, մասնավորապես
պարգև վճարելու հրապարակային խոստում տալը, այդպիսի խոստմանն արձա-
գանքելը, աշխատանքի (այլ արդյունքի) լավագույն կատարման համար հրապա-
րակային մրցույթ հայտարարելը, մրցույթը վերացնելը, մրցույթի պայմանները փո-
փոխելը, մրցույթին աշխատանքներ (այլ արդյունքներ) ներկայացնելը, աշխա-
տանքների (այլ արդյունքների) գնահատման մասին որոշում ընդունելը, առանց
հանձնարարության, ի շահ ուրիշի կատարված գործողությունները, աճուրդի կամ
մրցույթի ձևով հրապարակային սակարկություններ կազմակերպելը, մուրհակ կազ-
մելը, չեկ տալը, կտակը, կտակային հանձնարարությունը, ժառանգությունից հրա-
ժարվելը, լիազորագիր տալը և այլն:

Պարտավորություններ առաջացնող միակողմանի գործողություններն իրավա-
չափ են, ունեն իրավաբանական ուղղվածություն և կարող են հանդիսանալ քաղա-

քացիաիրավական միակողմանի գործարքներ:
Քաղաքացիական իրավունքի սուբյեկտը միակողմ գործարքի միջոցով միա-

կողմանի կամահայտնությամբ մի դեպքում իրականացնում է իր սուբյեկտիվ իրա-
վունքը, մեկ այլ դեպքում ստանձնում է սուբյեկտիվ պարտականություն, որով էլ
պարտավորական հարաբերության մյուս սուբյեկտին օժտում է համապատասխան
սուբյեկտիվ իրավունքով և պարտականությամբ:

Հրապարակայնորեն հայտարարված մրցույթին մասնակցելու որոշում ընդու-
նած հեղինակի ստեղծագործական գործունեությունը քաղաքացիական իրավահա-
րաբերություն առաջացնելուն ուղղված գործողություն է՝ միակողմանի գործարք:

Միակողմ գործարքները բաժանվում են հիմնականի և օժանդակի: Մրցույթ
հայտարարելը, մրցույթին աշխատանք ներկայացնելը համարվում են հիմնական
միակողմանի գործարքներ, իսկ աշխատանքների գնահատման մասին որոշում ըն-
դունելը օժանդակ միակողմանի գործարք:

Ատենախոսության մեջ սահմանազատվում են <<միակողմ գործարք>> և <<միա-

կողմանի գործողություն>> քաղաքացիաիրավական հասկացությունները:
Հայտնի է, որ գործողությունն անձի ակտիվ վարքագիծն է: Միակողմանի գոր-

ծողությունը մեկ կողմի կամքով կատարվող գործողությունն է: Գործողությունները
կարող են կրել ոչ միայն փաստական, այլև իրավաբանական բնույթ: Մինչդեռ գոր-

ծարքն անձի կամային նպատակաուղղված միակողմանի գործողությունն է, որն
ուղղված է քաղաքացիական իրավունքներ և պարտականություններ (քաղաքա-
ցիական իրավահարաբերություններ) առաջացնելուն, փոփոխելուն և դադարեցնե-
լուն: Քաղ. օր. 290 հոդվածի 3-րդ կետի համաձայն օրենքին, այլ իրավական ակտե-
րին կամ կողմերի համաձայնությանը համապատասխան միակողմ գործարք կնքե-
լու համար անհրաժեշտ և բավարար է մեկ կողմի կամքի արտահայտությունը: Այս-
տեղից հետևում է, որ <<գործողությունը>>, մասնավորապես, <<միակողմանի գործո-
ղությունը>> ավելի լայն հասկացություն է, քան <<միակողմանի գործարքը>>: Այլ կերպ
ասած՝ ցանկացած միակողմանի գործարք միակողմանի գործողություն է, իսկ ցան-
կացած միակողմանի գործողություն միակողմանի գործարք չէ: Բացի դրանից,
միակողմանի փաստական գործողություն կարող է կատարել ցանկացած, այդ
թվում՝ դատարանի վճռով անգործունակ ճանաչված անձ: Սակայն, միակողմանի
գործարք կնքել և կատարել կարող է միայն գործունակ անձը: Անգործունակ անձի
կնքած գործարքն առ ոչինչ է (Քաղ. օր. 307 հոդվ.):

Քաղաքացիական-իրավական գրականության մեջ տարբեր հեղինակներ վեր
են լուծել միակողմանի գործարքները և միակողմանի գործողությունները որպես
պարտավորությունների ծագման հիմքեր, սակայն դրանց հիման վրա ծագող պար-
տավորության հասկացության սահմանում չեն տվել: Մենք առաջարկում ենք միա-
կողմանի գործողություններից ծագող պարտավորության հետևյալ սահմանումը.

Միակողմանի գործողություններից ծագող պարտավորությունը միակողմ
գործարքների ու միակողմանի իրավաչափ փաստական գործողությունների հա-
մակցության հիման վրա առաջացող արտապա պարտավորություն է:

Քաղ. օր. ութերորդ բաժնում նախատեսվել են միակողմանի գործողություննե-
րից ծագող պարտավորությունների երեք տեսակներ՝ պարգև վճարելու հրապա+
րակային խոստումը, հրապարակային մրցույթը և առանց հանձնարարության, ի
շահ ուրիշի գործողությունները:

Հաշվի առնելով հրապարակային մրցույթի և պարգև վճարելու հրապարակային
խոստման քաղաքացիաիրավական ինստիտուտների անմիջական կապը իրավա-
համեմատական հետազոտության են ենթարկվել այդ երկու ինստիտուտները:

Այսպես, պարգև վճարելու հրապարակային խոստումը հասցեագրված է ան-
ձանց անորոշ շրջանակի և ենթադրում է ավելի լայն շրջանակի գործողությունների
կատարում: Մինչդեռ, հրապարակային մրցույթն առավելապես հետապնդում է
հանրորեն օգտակար նպատակներ ու կարող է լինել նաև փակ ուղղված անձանց
որոշակի շրջանակի: Պարգև վճարելու հրապարակային խոստման դեպքում
պարգևի չափը կարող է նախօրոք որոշված չլինել, սակայն հրապարակային
մրցույթի պարագայում պարգևի չափը և տեսակը միշտ խստորեն որոշված է: Օ-
րենքը թույլատրում է հրապարակայնորեն պարգև խոստանալ առանց այն վճարե-
լու ժամկետը նշելու: Ի դեպ, աշխատանքների կատարման ժամկետը համարվում է
հրապարակային մրցույթի հայտարարության պարտադիր պայման: Պարգև վճարե-
լու հրապարակային խոստման դեպքում պարգևը կարող են ստանալ անհրաժեշտ
գործողությունները միմյանցից անկախ կատարած մի քանի անձինք: Այնուհան-
դերձ, հրապարակային մրցույթում հաղթողը միշտ մեկն է, բացառությամբ այն դեպ-
քերի, երբ աշխատանքը համատեղ կատարել են մի քանի անձինք: Ընդհանուր կա-

նոնի համաձայն, պարգևի խոստումը չի կարելի վերացնել, իսկ այն դեպքում, երբ
խոստումը վերացնելը թույլատրվում է, ապա դա կարելի է կատարել ցանկացած
ժամանակ՝ պահպանելով այն վերացնելու Քաղ. օր. 1042 հոդվածով նախատես-

ված կանոնները:
Ատենախոսության երկրորդ գլխում (Հրապարակային մրցույթ կազմակերպելը)

գիտական հետազոտության է ենթարկվել հրապարակային մրցույթի քաղաքա-
ցիաիրավական ինստիտուտը բնորոշվել է մրցույթի հասկացությունը, ներկայաց-

վել են նրա հատկանիշները, ցույց են տրվել մրցույթ հայտարարելու պարտադիր և
ֆակուլտատիվ պայմանները, քննարկվել են անվավեր և չկայացած մրցույթների օ-

րենսդրական կարգավորման հնարավորությունները, ուսումնասիրվել են մրցույթի

հայտարարության պայմանները փոփոխելու և մրցույթը վերացնելու հետ կապված
իրավական հարցերը:

Ատենախոսության երկրորդ գլուխը բաղկացած է երեք պարագրաֆից: Առա-
ջին պարագրաֆում (Հրապարակային մրցույթի հասկացությունը, հատկանիշները
և տեսակները) փորձ է արվում գիտականորեն հիմնավորել <<մրցույթ>> և <<մրցանա-

կաբաշխություն>> քաղաքացիաիրավական հասկացությունների իմաստն ու իրա-
վաբանորեն ճիշտ օգտագործելու անհրաժեշտությունը, բնորոշվում է մրցույթի
հասկացությունը, մեկնաբանվում մրցույթի հատկանիշները:

Այսպես, մրցույթն իրենից ներկայացնում է համասեռ իրավական նորմերից
բաղկացած համալիր իրավական ինստիտուտ: Այնինչ, մրցանակաբաշխությունը
մրցանակներ բաշխելու, մրցանակներ հանձնելու ընթացակարգն է, հանդեսը, արա-
րողությունը: Ուստի, մի կողմից ճիշտ ենք համարում Քաղ. օր. 1043-1047 հոդված-
ներով նախատեսված քաղաքացիաիրավական ինստիտուտը << օրենսդիր մարմ-
նի կողմից հրապարակային մրցույթ անվանելը: Մյուս կողմից, հաշվի առնելով իրա-
վունքի տարբեր ճյուղերի (աշխատանքային իրավունք, վարչական իրավունք)
կարգավորման առարկա համարվող մրցույթներից, << քաղաքացիական օրենսդ-
րությամբ կարգավորվող հրապարակային սակարկություններով անցկացվող
մրցույթից Քաղ. օր. 1043-1047 հոդվածներով նախատեսված հրապարակային
մրցույթը սահմանազատելու անհրաժեշտությունը, հասարակական կյանքում այս
ինստիտուտը հաճախ մրցանակաբաշխություն անվանելու հանգամանքը, գտնում
ենք, որ Քաղ. օր. 58-րդ գլխի վերնագիրը <<Հրապարակային մրցույթ>> բառերից հե-

տո փակագծերի մեջ պետք է ավելացնել <<մրցանակաբաշխություն>> բառը: Մենք

գտնում ենք, որ հրապարակային մրցույթի (մրցանակաբաշխության) հիման վրա
ծագող պարտավորությունը պարտավորության ինքնուրույն տեսակ է մրցութային

պարտավորություն:
Քննարկվող պարագրաֆում վեր են լուծվում հրապարակային մրցույթի

հետևյալ հատկանիշները.
1) որոշակի աշխատանք լավագույն կատարելու կամ այլ արդյունքի հասնելու

համար պարգևի խոստումը պետք է տրվի հրապարակայնորեն՝ հասցեագրված ա-

նորոշ շրջանակի անձանց:
<< գործող քաղաքացիական օրենսդրությունը տարբերում է մրցույթի երկու

տեսակ՝ բաց և փակ: Հրապարակային մրցույթի բնույթից ելնելով՝ մենք առանձ-

նացնում ենք մրցույթի երեք տեսակներ՝ բաց, սահմանափակ և փակ:
12

Բաց մրցույթը միշտ հասցեագրված է լինում բոլորին և այդ մրցույթին կարող
են մասնակցել մրցույթի հայտարարության պահանջները բավարարող աշխա-
տանք կատարած կամ այլ արդյունքի հասած ցանկացած անձ:

Փակ մրցույթի դեպքում մրցույթի կազմակերպչի մրցույթին մասնակցելու առա-
ջարկն ուղղված է որոշակի անձանց:

Սահմանափակ մրցույթը ևս հասցեագրված է բոլոր ցանկացողներին, սակայն
սահմանափակված է որոշակի անձանց մասնակցությունը մրցույթին,

2) հրապարակային մրցույթը պետք է հետապնդի առավելապես հանրորեն օգ-
տակար նպատակներ: Առաջարկում ենք մրցույթի այս հատկանիշը ամրագրել <<
քաղ. օր. 1043 հոդվածում,

3) հրապարակայնորեն խոստացված վարձատրությունը պետք է լինի ոչ թե
սովորական՝ աշխատանքային, հեղինակային օրենսդրությամբ նախատեսված այս
կամ այն աշխատանքի կատարման համար սահմանված վճարի, այլ հատուկ սահ-

մանված պարգևի ձևով,
4) պարգևը պետք է խոստացվի որոշակի աշխատանքի (այլ արդյունքի) լավա-

գույն կատարման համար:
Մրցույթի այս հատկանիշների առկայության պայմաններում առաջարկում ենք

հրապարակային մրցույթի հասկացության հետևյալ բնորոշումը. <<Հրապարակային
մրցույթ է համարվում որևէ օգտակար նպատակի հասնելու համար հատուկ սահ-
մանված գուլքային բնույթի տալու հրապարակային խոստումը, որը ենթադ-

րում է ըստ որակի համեմատելի աշխատանքներից կամ այլ արդյունքներից լավա-
գույնն ընտրելու հնարավորություն>>:

Երկրորդ գլխի երկրորդ պարագրաֆում (րապա մրցույթ հայտարա-
րելու պայմանները և հայտարարության ձևը) վեր են լուծվում ինչպես հրապարա-
կային մրցույթի ընդհանուր պայմանները, այնպես էլ մրցույթի հայտարարության
պարտադիր և ֆակուլտատիվ պայմանները, ցույց են տրվում մրցույթի հայտարա-
րության ձևին առաջադրվող պահանջները:

Քաղ. օր. 1043 հոդվածի 3-րդ կետում սահմանված է, որ հրապարակային
մրցույթի հայտարարությունը պետք է առնվազն նախատեսի առաջադրանքի էութ-
յունը, աշխատանքների կամ այլ ձեռքբերումների չափանիշները և գնահատման
կարգը, դրանց ներկայացման վայրը, ժամկետն ու կարգը, պարգևի չափը և ձևը,
ինչպես նաև մրցույթի արդյունքների հրապարակման ժամկետներն ու կարգը: Իսկ
այստեղ առկա են աղավաղված ու թերի ձևակերպումներ: Նկատված աղավաղված

և թերի ձևակերպումները վերացնելու նպատակով առաջարկում ենք նշված կետը
վերախմբագրել հետևյալ կերպ. <<Հրապարակային մրցույթի հայտարարությունը
պետք է առնվազն նախատեսի առաջադրանքի էությունը, աշխատանքների կամ

այլ արդյունքների ներկայացման վայրը, ժամկետն ու կարգը, դրանց գնահատման
չափանիշները, կարգը և ժամկետը, պարգևի չափը և ձևը, ինչպես նաև մրցույթի
արդունքների հրապարակման ժամկետներն ու կարգը>>:

Ի տարբերություն հրապարակային մրցույթի ընդհանուր պայմանների՝ մրցույթի
հայտարարության պայմանները բաժանվում են պարտադիրի և ֆակուլտատիվի:

Հրապարակային մրցույթ հայտարարելու պարտադիր պայմաններն են

տեղեկություններ առաջադրանքի էության, այսինքն՝ մրցույթի առարկայի մա-
սին.

- առաջադրանքի կատարման ժամկետը, այսինքն մրցույթին աշխատանքնե-
րի ներկայացման ժամկետը.

- աշխատանքների կամ այլ արդյունքների ներկայացման կարգը, որը որոշվում
է աշխատանքների բնույթով և արտահայտվում է կա՞մ մրցույթի մասնակցի կողմից
նյութական օբյեկտի ձևով իր աշխատանքի որոշակի արդյունքը մրցույթի կազմա-
կերպչին փոխանցելու, կա՞մ մրցույթի կազմակերպչի կողմից աշխատանքների կա-
տարումն անմիջական ընդունելու ճանապարհով.

- աշխատանքների ներկայացման վայրը.
- աշխատանքների համեմատական գնահատման չափանիշները, կարգն ու

ժամկետները.
- մրցույթի հայտարարությամբ սահմանված պարգևի ձևը և չափը.
- մրցույթի արդյունքները հրապարակելու կարգը և ժամկետները.

Մրցույթի հայտարարության ֆակուլտատիվ պայմանները որոշվում են նրա
կազմակերպչի կողմից և կողմերի փոխհարաբերություններում որոշակիություն
սահմանելու համար մանրամասնում են նրա առանձին տարրերը:

Մրցույթի հայտարարության ֆակուլտատիվ պայմաններից կարելի է նշել՝
մրցույթին ներկայացված աշխատանքների կազմակերպումը,
մրցութային հանձնաժողովի (ժյուրիի) կազմը,
վարձատրություն տալու կարգը և ժամկետները,
գիտության, գրականության, արվեստի պարգևատրման արժանացած
ստեղծագործությունների օգտագործման և այդ ստեղծագործությունների
հեղինակներին հոնորարի վճարման կարգը և ժամկետը,
մրցույթի մասնակիցների պարգևի չարժանացած աշխատանքների վերա
դարձման կարգը ու ժամկետները:

Օրենքով չեն սահմանվել մրցույթի հայտարարության պարտադիր պայմաննե-
րից թեկուզև մեկի բացակայությամբ կամ օրենքի, այլ իրավական ակտերի խախտ-
մամբ հայտարարված մրցույթների (անվավեր մրցույթներ) կամ էլ չկայացած
մրցույթների մասին կանոններ: Անգամ հիշատակում չի կատարվել այն մասին, որ
հրապարակային մրցույթի հայտարարության՝ որպես միակողմանի գործարքի
նկատմամբ կարող են կիրառվել Քաղ. օր. գործարքների, այդ թվում անվավեր գոր-
ծարքների մասին նորմերը: Վերոնշյալ անհրաժեշտությունից ելնելով առաջար-
կում ենք Քաղ. օր. 58-րդ գլխում ավելացնել նոր հոդված՝ <<Չկայացած և անվավեր
մրցույթներ>> վերտառությամբ, հետևյալ խմբագրությամբ.

<<1. Հրապարակային մրցույթը համարվում է չկայացած, եթե՝
1) մրցույթին ներկայացվել է միայն մեկ աշխատանք (մեկ արդյունք) կամ մեկ

անձի կողմից ներկայացվել են մի քանի աշխատանքներ (արդյունքներ).
2) ներկայացված աշխատանքներից (արդյունքներից) ոչ մեկը չի համապա-

տասխանում հրապարակային մրցույթի հայտարարության պահանջներին.
3) անհաղթահարելի ուժի հետևանքով անհնար է դարձել հրապարակային

մրցույթի հայտարարությամբ նախատեսված աշխատանքները կատարելը կամ այլ
արդյունքների հասնելը:

2. Սույն օրենսգրքի 1043 հոդվածի 3-րդ կետով սահմանված պահանջների և
գործարքների մասին Քաղ օր. նորմերի խախտմամբ հայտարարված մրցույթը կա-
րող է դատական կարգով ճանաչվել անվավեր:

3. Անվավեր ճանաչված մրցույթների նկատմամբ կիրառվում են սույն
րենսգրքի գործարքների անվավերության հետևանքների մասին կանոնները>>:

Ատենախոսության երկրորդ գլխի երրորդ պարագրաֆում (Հրապարակային
մրցույթի պայմանները փոփոխելը և մրցույթը վերացնելը) հանգամանորեն հետա-
զոտվում են հրապարակային մրցույթի պայմանները փոփոխելու և մրցույթը վե-
րացնելու իրավական հարցերի օրենսդրական կարգավորման առանձնահատկութ-
յունները, վեր հանում այդ բնագավառում օրենսդրության բացերն ու թերություննե-
րը, ներկայացվում դրանց վերացնելուն ուղղված առաջարկություններ:

Մրցույթի կազմակերպման և անցկացման ընթացքում որոշակի օբյեկտիվ և
սուբյեկտիվ պատճառներով երբեմն անհրաժեշտություն է առաջանում փոփոխելու
հրապարակայնորեն հայտարարված մրցույթի պայմանները կամ էլ վերացնելու
մրցույթը:

Հայկական ԽՍՀ 1964թ. քաղաքացիական օրենսգիրքը նախատեսում էր միայն
մրցանակաբաշխության պայմանները փոփոխելու հնարավորություն: Իսկ ահա <<
1998թ. քաղաքացիական օրենսգիրքը ոչ միայն նախատեսել է մրցույթի պայմաննե-
րը փոփոխելը, այլ նաև կարգավորել է մրցույթի կազմակերպչի կողմից մրցույթը
վերացնելու հետևանքով ծագող հարաբերությունները:

Այսպես, << քաղ. օր. 1044 հոդվածի 1-ին կետն ազդարարում է, որ հրապարա-
կային մրցույթ հայտարարած անձն աշխատանքները ներկայացնելու համար սահ-
մանված ժամկետի միայն առաջին կեսի ընթացքում իրավունք ունի փոփոխել դրա
պայմանները կամ վերացնել մրցույթը:

Առաջարկում ենք Քաղ. օր. 1044 հոդվածի 1-ին կետին, որպես երկրորդ պար-
բերություն, ավելացնել. <<Աշխատանքների ներկայացման ժամկետի երկրորդ կե-
սում թույլատրվում է մրցույթի պայմանների այնպիսի փոփոխություն, որը կբարե-
լավի մրցույթի ապագա մասնակիցների վիճակը>>:

Քաղ. օր. 1044 հոդվածի 3-րդ կետի ուժով. <<Մրցույթի պայմանները փոփոխե-
լու կամ մրցույթը վերացնելու դեպքում մրցույթ հայտարարած անձը պետք է հա-
տուցի ցանկացած անձի կրած ծախսերը, որը նա կատարել է հայտարարության
մեջ նախատեսված աշխատանքի վրա մինչև այն պահը, երբ իրեն հայտնի է դար-
ձել կամ պետք է հայտնի դառնար մրցույթի պայմանները փոփոխելու կամ մրցույթը
վերացնելու մասին>>:

Օրենքի այս նորմն անորոշ շրջանակի անձանց առջև գույքային պատասխա-
նատվություն է սահմանում մրցույթի կազմակերպչի համար մրցույթի պայմանները
փոփոխելու կամ մրցույթը վերացնելու դեպքում, որը յուրահատուկ չէ հարաբերա-
կան քաղաքացիական իրավահարաբերության տարատեսակ հանդիսացող մրցու-
թային պարտավորական իրավահարաբերությանը:

Եթե Քաղ. օր. 1044 հոդվածի 1-ին կետի համաձայն մրցույթի կազմակերպիչը
հնարավորություն ունի մրցույթի պայմանները փոփոխել կամ վերացնել մրցույթը,
ապա նպատակահարմար չէ նույն հոդվածի 3-րդ կետում քաղաքացիաիրավական
պատասխանատվություն սահմանել մրցույթի պայմանները փոփոխելու կամ

մրցույթը վերացնելու համար աշխատանք կատարած ցանկացած անձի կրած
ծախսերը հատուցելու ձևով: Բացի այդ, Քաղ. օր. 1044 հոդվածի 4-րդ կետով նա
խատեսված է մրցույթի պայմաններն անօրինական փոփոխելու կամ մրցույթը վե+
րացնելու դեպքում մրցույթի կազմակերպչի պատասխանատվությունը: Ուստի,
մրցույթի կազմակերպչի պատասխանատվությունը սահմանող Քաղ. օր. 1044 հոդ-
վածի 3-րդ կետը դառնում է ավելորդ:

Մեր կարծիքով, անհրաժեշտ է բավարարվել Քաղ. օր. 1044 հոդվածի 4-րդ կե-
տով նախատեսված մրցույթի պայմաններն անօրինական փոփոխելու կամ մրցույ-
թը վերացնելու դեպքում հայտարարությամբ նշված պայմանները բավարարող աշ-
խատանք կատարած անձին պարգև տալու ձևով քաղաքացիաիրավական պա-
տասխանատվությամբ: Ուստի առաջարկում ենք Քաղ. օր. 1044 հոդվածի շարադ+
րանքից հանել 3-րդ կետը:

Ատենախոսության երրորդ գլխում (Հրապարակային մրցույթ կազմակերպելուց
բխող պարտավորություններ) տրվել է մրցութային պարտավորության հասկացութ-
յունը, հանգամանորեն վերլուծվել են նրա ծագման հիմքում ընկած միակողմանի
գործողությունները, մեկնաբանվել պարտավորության տարրերը, ուսումնասիրվել
մրցութային աշխատանքների (այլ արդյունքների) քննարկման և գնահատման,
հաղթող ճանաչված աշխատանքների օգտագործման, դրանց հեղինակների հետ
պայմանագիր կնքելու, մրցանակային տեղ չզբաղեցրած աշխատանքների վերա+

դարձման հետ կապված հիմնահարցերի քաղաքացիաիրավական կարգավորման
առանձնահատկությունները:

Ատենախոսության երրորդ գլուխը բաղկացած է երեք պարագրաֆից: Առաջին
պարագրաֆում (Մրցութային պարտավորության հասկացությունը և ծագման հիմ-

քերը) բնորոշվում է մրցութային պարտավորության հասկացությունը, վերլուծվում
են մրցութային պարտավորության ծագման հիմքում ընկած իրավաբանական
փաստերը մրցույթը հայտարարելը, աշխատանքները մրցույթին ներկայացնելը և
աշխատանքների գնահատման մասին որոշում ընդունելը, ներկայացվում են մրցու-
թային իրավահարաբերությունների զարգացման փուլերը կազմակերպչական, կա-
տարողական, գնահատման և եզրափակիչ:

Քաղաքացիական-իրավական գրականության մեջ մրցույթի և մրցութային
պարտավորության հասկացությունների վերաբերյալ հեղինակներն արտահայտել
են տարբեր կարծիքներ (Օ.Ա.Կրասավչիկով, Օ.Ս.Իոֆֆե, Վ.Ն.Սմիրնով, Ա.Բ.Ձեգո-
րայտիս, Ն.Ա.Բարինով, $.Կ.Բարսեղյան, Գ.Հ.Ղարախանյան և ուրիշներ):

<< գործող քաղ. օր. 1043 հոդվածի 1-ին կետում տրված է հրապարակային
մրցույթ հայտարարելուց ծագող պարտավորության լեգալ (իրավական) բնորոշու-
մը, համաձայն որի աշխատանքի լավագույն կատարման կամ այլ արդյունքների
հասնելու համար դրամական վարձատրություն կամ պարգև տալու (պարգև վճա-
րելու) մասին հրապարակայնորեն հայտարարություն (հրապարակային մրցույթ) ա-
րած անձը պետք է պայմանավորված պարգևը վճարի (հանձնի) մրցույթ անցկաց-
նելու կանոններին համապատասխան հաղթող ճանաչված անձին:

Սակայն մրցութային պարտավորության հասկացության վերաբերյալ քաղա-
քացիագետների սահմանումները, ինչպես նաև Քաղ. օր. 1043 հոդվածի 1-ին կե-

տում տրված լեգալ բնորոշումն ամբողջապես չեն արտահայտում հրապարակային

մրցույթ հայտարարելու հիման վրա ծագող պարտավորության էությունը:

Հայտնի է, որ պարտավորությունը քաղաքացիական իրավահարաբերություն
է, որն իրավունքներ և պարտականություններ է ստեղծում նրանում մասնակցութ-

յուն ունեցող անձանց իրավազոր (քննարկվող պարտավորությունում մրցույթում

հաղթող ճանաչված մասնակից) և պարտավոր (մրցույթի կազմակերպիչ) կողմերի

համար: Պարտավորության, այդ թվում նաև մրցութային պարտավորության հաս-

կացությունը բնորոշելիս պարտադիր է նրա տարրերի սուբյեկտների, օբյեկտի և
բովանդակության մասին հիշատակումն այնքանով, որքանով դրանք կբացահայ-
տեն տվյալ հասկացության էությունը: Քաղաքացիական-իրավական գրականութ-

յան մեջ մրցութային պարտավորության հասկացության համապարփակ սահմա-
նում չի տրվել: Մեր կարծիքով, կարելի է տալ մրցութային պարտավորության

հետևյալ սահմանումը. մրցութային քաղաքացիաիրավական պարտավորության ու-

ժով մրցույթի կազմակերպիչը պարտավոր է ընդունել և գնահատել մրցույթի հայ-

տարարության պահանջները բավարարող բոլոր աշխատանքները կամ այլ արդ-
յունքները, մրցույթում հաղթող ճանաչված կամ խրախուսական պարգևի արժանա-

ցած աշխատանքի (այլ արդյունքի) հեղինակին վճարել (տալ) մրցույթի հայտարա-
րությամբ սահմանված պարգևը (վարձատրությունը) և կատարել մրցույթի հայտա-

րարությունից բխող այլ պարտականություններ, իսկ մրցույթի մասնակիցը (պար-

տատերը) իրավունք ունի մրցույթի կազմակերպչից (պարտապանից) պահանջել

կատարելու իր պարտականությունները:
Տրված սահմանումից բխում է, որ մրցութային պարտավորությունը պարտա-

վորական իրավահարաբերության յուրահատուկ տեսակ է: Պարտավորական իրա-

վահարաբերությունը նաև քաղաքացիական իրավահարաբերություն է: Իսկ ցան-
կացած պարտավորական իրավահարաբերություն, այդ թվում նաև պարտավորա-
կան մրցութային իրավահարաբերությունն ունի իր ծագման հիմքերը: Մրցութային

պարտավորության հիմքում ընկած իրավաբանական փաստերն են մրցույթ հայ
տարարելը, աշխատանքները մրցույթին ներկայացնելը, աշխատանքների գնա+

հատման մասին որոշում ընդունելը:
Մրցույթի հայտարարության իրավական բնույթի և նշանակության հարցը իրա-

վաբանական գրականության մեջ վիճելի է: Որոշ հեղինակներ ենթադրում են, որ
տվյալ իրավաբանական փաստը հիմք է ծառայում մրցութային իրավահարաբե-

րության ծագման համար, մի մասն էլ գտնում է, որ մրցույթ հայտարարելը բավա-

րար չէ մրցութային պարտավորության ծագման համար: Քաղաքացիագետները

նշված իրավահարաբերության բովանդակության և սուբյեկտային կազմի վերա-

բերյալ արտահայտել են տարբեր կարծիքներ (Օ.Ս.Իոֆֆե, Վ.Ս.Տոլստոյ, Դ.Գ.Լավ-

րով, Վ.Ն.Սմիրնով, Ա.Բ.Ձեգորայտիս, Գ.Հ.Ղարախանյան և ուրիշներ):
Վերապահումով համաձայն ենք Դ...Լավրովի հետ, որ մրցութային պարտա-

վորությունը ծագում է ոչ թե աշխատանքները մրցույթին ներկայացնելու, այլ մրցույ-

թին ներկայացված աշխատանքների գնահատման մասին որոշումն ընդունելու

պահից: Իսկ այս տեսակետը միանշանակ ճիշտ չենք համարում կատարման վար-

պետության մրցույթի պարագայում, քանի որ այս մրցույթում մասնակցի կատարո-

ղական արվեստն անմիջականորեն ընդունվում և գնահատվում է մրցութային

17

© National Library of Armenia



հանձնաժողովի կամ մրցույթի կազմակերպչի կողմից: Այսպիսի մրցույթներում կա-
տարողական և գնահատման փուլերն իրար համընկնում են: Մեր կարծիքով, կա-
տարողական արվեստի մրցույթում մասնակցի և կազմակերպչի միջև մրցութային
պարտավորություն ծագում է կատարումը ներկայացնելու պահից:

Գրականության մեջ տարածված է կարծիք այն մասին, որ գնահատման մա-
սին որոշում ընդունելը և մրցույթի կազմակերպչի կողմից այն հաստատելը հանդի-
սանում են վարչական ակտեր:

Հեղինակների նման կարծիքը պայմանավորված էր խորհրդային ժամանա-
կաշրջանի օրենսդրության պահանջներով: 1961թ. ԽՍՀ միության և միութենական
հանրապետությունների քաղաքացիական օրենսդրության հիմունքները և Հայկ.
ԽՍՀ քաղաքացիական օրենսգիրքը մրցույթ հայտարարելու, կազմակերպելու և
անցկացնելու իրավասություններ վերապահել էին միայն հատուկ իրավասուբյեկ-
տությամբ օժտված պետական, կոոպերատիվ կամ հասարակական կազմակեր-
պություններին: Իսկ այդ կազմակերպությունները կամ նրանց կողմից ձևավորված
մրցութային հանձնաժողովները ներկայացված աշխատանքների (այլ արդյունքնե-
րի) գնահատման մասին որոշում ընդունելիս օժտված էին վարչաիրավական լիա-
զորություններով:

Մենք ընդհանրապես այդ կարծիքի հետ համամիտ չենք:
Այսպես, <<Վարչարարության հիմունքների և վարչական վարույթի մասին>> <<

օրենքի 53 հոդվածի 1-ին կետի համաձայն վարչական ակտն արտաքին ներգոր-
ծություն ունեցող այն որոշումը, կարգադրությունը, հրամանը կամ այլ անհատական
իրավական ակտն է, որը վարչական մարմինն ընդունել է հանրային իրավունքի
բնագավառում կոնկրետ գործի կարգավորման նպատակով, և ուղղված է անձանց
համար իրավունքներ և պարտականություններ սահմանելուն, փոփոխելուն, վե
րացնելուն կամ ճանաչելուն:

Մրցութային աշխատանքների գնահատման մասին մրցույթի կազմակերպչի
կողմից ընդունվող որոշումը վարչական ակտի իրավական բնորոշման մեջ նշված
հատկանիշներից մասամբ համապատասխանում է միայն անձանց համար իրա-
վունքներ և պարտականություններ սահմանելուն, փոփոխելուն կամ դադարեցնե-
լուն ուղղված լինելու հատկանիշին:

Մեր համոզմամբ, մրցութային աշխատանքները գնահատելը (արդյունքներն
ամփոփելը) և այդ մասին որոշում ընդունելը մրցույթի կազմակերպչի կամ նրա կող-
մից ձևավորված մրցութային հանձնաժողովի (ժյուրիի) նպատակաուղղված իրա-
վաչափ գործողությունների համակցություն է, որի հիման վրա հաղթող ճանաչված
մասնակիցները ձեռք են բերում որոշակի իրավունքներ, իսկ մրցանակային տեղ
չզբաղեցրած աշխատանքների հեղինակների հետ մրցութային իրավահարաբե-
րությունները դադարում են:

Որպես կանոն՝ մրցութային իրավահարաբերություններում մասնակցում են եր-
կու կողմեր մրցույթի կազմակերպիչը և մրցույթի մասնակիցները: Մրցութային աշ-
խատանքների գնահատման մասին որոշման մեջ արտահայտվում է միայն այդ
կողմերից մեկի՝ մրցույթի կազմակերպչի կամքը: Մրցույթի մասնակիցները աշխա-
տանքների գնահատմանը չեն մասնակցում ու համապատասխան որոշում ընդու-
նելիս իրս վասու չեն արտահայտել իրենց կարծիքը: Իրականում մրցութային աշ-

խատանքները գնահատելը և այդ մասին համապատասխան որոշում ընդունելը
միակողմանի գործարք է, որն ուղղված է մրցութային պարտավորություն առաջաց-
նելուն, փոփոխելուն և դադարեցնելուն:

Մրցութային պարտավորական իրավահարաբերությունները, նրանց ծագման
պահից մինչև դադարումը, անցնում են մի շարք փուլեր կազմակերպչական, կա-
տարողական, գնահատման և եզրափակիչ:

Քաղաքացիաիրավական մրցույթի կազմակերպչական փուլը մրցութային հայ-

տարարություն տալն է: Մրցութային իրավահարաբերության զարգացման երկրորդ

փուլն անվանվում է կատարողական, քանի որ այս փուլում ակտիվ դերակատա-

րություն է ստանում աշխատանքը կատարողը, որի գործողություններին սպասել է
մրցույթի կազմակերպիչը մրցույթ հայտարարելիս: Մրցութային իրավահարաբե-
րության զարգացման երրորդ փուլը գնահատման փուլն է, որն իր մեջ ներառում է

երեք մասեր ներկայացված աշխատանքներն ընդունելը, աշխատանքները գնա-
հատելը և պարգև վճարելու կամ չվճարելու մասին որոշում ընդունելը: Եզրափա-
կիչ փուլում մրցույթի կազմակերպիչը կամ նրա կողմից ձևավորված մրցութային
հանձնաժողովը որոշում են ընդունում մրցույթի արդյունքներն ամփոփելու մասին:

Հաղթող ճանաչված աշխատանքների հեղինակները պարգևատրվում են, իսկ հաղ-

թող չճանաչված աշխատանքները վերադարձվում են հեղինակներին, եթե այլ բան
նախատեսված չէ մրցույթի հայտարարությամբ կամ չի բխում ներկայացված աշ-
խատանքների բնույթից (Քաղ. օր. 1047 հոդվ.):

Ատենախոսության երրորդ գլխի երկրորդ պարագրաֆում (Մրցութային պարա-

տավորության սուբյեկտները, օբյեկտները և բովանդակությունը) ցույց են տրվում
մրցութային պարտավորության սուբյեկտները մրցույթի կազմակերպիչը և մրցույթի

մասնակիցները, մեկնաբանվում են որոշակի հարցեր կապված մրցութային իրա-
վահարաբերությունների զարգացման տարբեր փուլերում տարբեր օբյեկտների
բացահայտման հետ, վերլուծվում են մրցույթի կազմակերպչի և մրցույթի մասնա-
կիցների իրավունքներն ու պարտականությունները, որոնք կազմում են մրցութային
պարտավորության բովանդակությունը:

Ինչպես ցանկացած քաղաքացիական իրավահարաբերություն, այնպես էլ
մրցութային պարտավորական իրավահարաբերությունն ունի իր տարրերը սուբ-
յեկտները, օբյեկտը և բովանդակությունը:

Օրենքն առանձնացնում է մրցութային պարտավորական իրավահարաբերութ-

յան երկու կատեգորիայի սուբյեկտներ մրցույթի կազմակերպիչը և մրցույթի մաս-

նակիցները:
Մրցութային իրավահարաբերություններում ոչ պակաս դերակատարություն ու-

նի մրցույթի կազմակերպչի կողմից ձևավորվող մրցութային հանձնաժողովը կամ
ժյուրին, որը հանդես է գալիս մրցութային իրավահարաբերության զարգացման
միայն երրորդ՝ գնահատման փուլում: Քանի որ մրցութային հանձնաժողովի (ժյու-
րիի) ձևավորման, գործունեության կարգը և լիազորությունների շրջանակը որոշում

է մրցույթի կազմակերպիչը, իսկ նրա իրավունքները և պարտականությունները
կապված են միայն ներկայացված աշխատանքների (այլ արդյունքների) քննարկ-

19

© National Library of Armenia



ման և գնահատման հետ, ուստի, մեր համոզմամբ, մրցութային հանձնաժողովը
(ժյուրին) մրցութային իրավահարաբերության սուբյեկտ չի կարող համարվել:

Մրցույթի կազմակերպիչը մրցութային պարտավորության այն սուբյեկտն է,
որն իրավասու է հայտարարել մրցույթ և դրանով իսկ իր վրա վերցնել մրցույթի
պայմաններին համապատասխան կատարված աշխատանքների (այլ արդյունքնե-
րի) համար մրցույթում հաղթող ճանաչվածներին վարձատրություն տալու, մրցույ-
թում հաղթող չճանաչված աշխատանքները հեղինակներին մասնակիցներին վե-
րադարձնելու և այլ որոշակի պարտականություններ:

Մրցույթի մասնակիցը մրցութային պարտավորության այն սուբյեկտն է, որը
հայտարարված մրցույթի պայմաններին համապատասխան կատարել է որոշակի
աշխատանք կամ ձեռք է բերել որոշակի արդյունք, և իր աշխատանքը (այլ արդ-
յունքը) մրցույթում լավագույնը ճանաչվելու դեպքում իրավունք ունի մրցույթի կազ-
մակերպչից պահանջելու մրցույթի պայմաններով սահմանված վարձատրությունը
(պարգևը):

Մրցութային պարտավորությունում մրցույթի կազմակերպիչը հանդես է գալիս
որպես պարտավոր անձ (պարտապան), իսկ մրցույթում հաղթող ճանաչված մաս-
նակիցն իրավազոր անձ (պարտատեր):

Քաղաքացիական օրենսդրությունը կատարելագործելու նպատակով առա-
ջարկում ենք Քաղ. օր. 58-րդ գլխում նորմ նախատեսել, որը կսահմանի այն ան-
ձանց շրջանակը, ովքեր չեն կարող մասնակցել հրապարակային մրցույթին:

Քաղաքացիական-իրավական գրականության մեջ քաղաքացիական իրավա-
հարաբերության օբյեկտի հարցը վիճահարույց է: Հեղինակներն իրավահարաբե-
րության օբյեկտի վերաբերյալ արտահայտել են տարբեր կարծիքներ (Օ.Ս.Իօֆֆե,
Յու.Կ.Տոլստոյ, Յա.Մ.Մագազիներ, Մ.Ի.Բրագինսկի, Մ.Մ.Ագարկով և ուրիշներ):
Քաղաքացիագետները միատեսակ կարծիք չունեն նաև մրցութային իրավահարա-
բերության օբյեկտի վերաբերյալ (Օ.Ս.Իոֆֆե, Օ.Ա.Կրասավչիկով):

Մրցութային իրավահարաբերության օբյեկտների վերաբերյալ հեղինակների
կարծիքների բազմազանությունը պայմանավորված է նրանով, որ նրանք հաշվի
չեն առել այն հանգամանքը, որ մրցութային իրավահարաբերությունները զարգաց-
ման տարբեր փուլերում էական փոփոխություններ են կրում. փոխվում են նրանց
նպատակները, իրավահարաբերության բովանդակությունը և այլն: Ընդունելով այն
կարծիքը, որ իրավահարաբերության օբյեկտն այն է, ինչին ուղղված է հենց ինքը
իրավահարաբերությունը, գտնում ենք, որ իրավահարաբերության բովանդակութ-
յան փոփոխությունը հանգեցնում է նաև օբյեկտի փոփոխության: Այդ իսկ պատճա-
ռով մրցութային իրավահարաբերությունները զարգացման տարբեր փուլերում նե-
րազդում են տարբեր օբյեկտների վրա:

Մրցութային պարտավորության բովանդակությունն են կազմում կողմերի
մրցույթի կազմակերպչի և մրցույթի մասնակիցների իրավունքներն ու պարտակա-
նությունները: Մրցութային իրավահարաբերության տարբեր փուլերում կողմերն
օժտված են տարբեր իրավունքներով և պարտականություններով: Ընդ որում, կող-
մերից մեկի իրավունքին համապատասխանում է մյուս կողմի հանդիպական պար-
տականությունը: Օրինակ մրցութային իրավահարաբերությունների զարգացման

կատարողական փուլում մրցույթի մասնակիցը մրցույթի հայտարարության պայ-

մաններին համապատասխանող աշխատանքն ավարտելուց հետո ձեռք է բերում

իր աշխատանքը մրցույթին ներկայացնելու (մրցույթին մասնակցելու) իրավունք,

իսկ մրցույթի կազմակերպիչը ստանձնում է այդ աշխատանքն ընդունելու և քննար-

կելու պարտականություն: Գնահատման փուլում պարգևի արժանացած աշխա-

տանքի հեղինակը ձեռք է բերում մրցույթի հայտարարությամբ սահմանված

պարգևը ստանալու իրավունք, իսկ մրցույթի կազմակերպչի մոտ առաջանում է այդ

պարգևը վճարելու պարտականություն: Եզրափակիչ փուլում մրցույթում հաղթող

չճանաչված աշխատանքի հեղինակը ձեռք է բերում իր աշխատանքը հետ ստա-

նալու իրավունք, իսկ մրցույթի կազմակերպչի մոտ ծագում է այդ աշխատանքը վե-

րադարձնելու պարտականություն:
Ատենախոսության երրորդ գլխի երրորդ պարագրաֆում (Մրցութային աշխա-

տանքները և այլ արդյունքները գնահատելը) ուսումնասիրվել են մրցութային աշ-

խատանքների (այլ արդյունքների) քննարկման և գնահատման, պարգև վճարելու

մասին որոշում ընդունելու, հաղթող ճանաչված աշխատանքների օգտագործման,

դրանց հեղինակների հետ պայմանագիր կնքելու, մրցանակային տեղ չզբաղեցրած

աշխատանքները վերադարձնելու հետ կապված հարաբերությունների քաղաքա-
ցիաիրավական կարգավորման հիմնահարցերը:

Հրապարակային մրցույթի հայտարարության հիման վրա մրցույթի մասնակից-

ները, ձեռնամուխ լինելով մրցութային աշխատանքների կատարմանը կամ այլ

արդյունքների հասնելուն, նպատակ են հետապնդում ստանալու իրենց աշխա-

տանքների կամ այլ արդյունքների արժանի գնահատականը մրցույթի հայտարա-

րությամբ սահմանված պարգևը (վարձատրությունը): Մրցույթի մասնակցի մոտ

հայտարարությամբ պայմանավորված պարգևը (վարձատրությունը) ստանալու ի-

րավունքը ծագում է միայն նրա աշխատանքը (ստեղծած այլ արդյունքը) լավագույ-

նը ճանաչվելու և (կամ) մրցույթի պայմաններին համապատասխան մրցանակի ար-

ժանանալու դեպքում:
մե Աշխատանքների կատարման կամ այլ արդյունքների հասնելու համար մրցույթի

հայտարարությամբ սահմանված ժամկետի ավարտից հետո մրցութային իրավահա-

րաբերությունները թևակոխում են նոր փուլ, որն անվանվում է գնահատման փուլ:

Հրապարակային մրցույթին ներկայացված աշխատանքները կամ այլ արդ+

յունքները գնահատելու և պարգև վճարելու մասին որոշում ընդունելու համար

մրցույթի կազմակերպիչը սովորաբար ձևավորում է հատուկ մարմին մրցութային

հանձնաժողով կամ ժյուրի: Մրցութային հանձնաժողովի (ժյուրիի) կազմի մեջ

ընդգրկվում են գիտության, գրականության, արվեստի տվյալ բնագավառի բարձ-

րորակ մասնագետներ: Մրցութային հանձնաժողովի անդամների ընտրությունը

կախված է մրցութային աշխատանքների կամ այլ արդյունքների բնույթից: Չնայած

օրենքը արգելք չի նախատեսում, սակայն բարոյական գիտակցության առումով

ճիշտ չէր լինի, որ մրցութային հանձնաժողովի կամ ժյուրիի անդամները մասնակ-

ցություն ունենան մրցույթում: Դա անընդունելի է նաև այն դեպքում, երբ մրցույթն

անց է կացվում դևիզով (նշանաբանով): Օրենքը չի պարտադրում մրցույթի կազմա-

կերպչին, որպեսզի պարտադիր կարգով ձևավորի մրցութային հանձնաժողով

(ժյուրի): Մրցութային աշխատանքների կամ այլ արդյունքների գնահատումը կարող
է կատարվել նաև մրցույթի կազմակերպչի կողմից: Որոշ դեպքերում էլ մրցութային
աշխատանքները (այլ արդյունքները) գնահատելու համար դրանք կարող են
հանձնվել այլ կազմակերպությունների: Աշխատանքների կամ այլ արդյունքների
գնահատման արդյունքում ընդունվում է համապատասխան որոշում: Այդ որոշ-
մամբ էլ ամփոփվում են հրապարակային մրցույթի արդյունքները:

Քաղ. օր. 1045 հոդվածի 1-ին կետում սահմանված է, որ պարգև վճարելու մա-

սին որոշումը պետք է կայացվի և հրապարակային մրցույթի մասնակիցներին հա-
ղորդվի մրցույթի հայտարարության մեջ սահմանված ժամկետում և կարգով:

Ինչպես արդեն ասվել է, պարգև վճարելու մասին որոշում ընդունելը միակողմ
գործարք է, որն իրավունքներ և պարտականություններ է ստեղծում մրցութային ի
րավահարաբերության սուբյեկտների՝ մրցույթի կազմակերպչի և նրա մասնակից-
ների համար: Իսկ օրենքում պարգև վճարելու մասին որոշման ձևի վերաբերյալ
որևէ հիշատակում չկա:

Եվ քանի որ պարգև վճարելու մասին որոշումը մրցութային իրավահարաբե-
րությունների զարգացման մեջ հանդիսանում է կարևոր իրավաբանական փաստ
մրցութային պարտավորության ծագման հիմքերից մեկը, ուստի մեր կարծիքով,
այն պետք է կայացվի միայն գրավոր ձևով:

Օրենքը չի պահանջում, որ մրցույթի կազմակերպչի կամ նրա կողմից կազմ-
ված մրցութային հանձնաժողովի (ժյուրիի) ընդունած որոշումը լինի պատճառա-
բանված: Այս հանգամանքը կարող է տարաբնույթ վեճերի տեղիք տալ կապված
աշխատանքների և այլ արդյունքների ոչ արդարացի և կողմնակալ գնահատման
հետ: Չպատճառաբանված որոշում ընդունելը, մեր խորին համոզմամբ, չի կարող
ապահովել աշխատանքների կամ այլ արդյունքների օբյեկտիվ գնահատման հնա
րավորությունը: Այս առումով ճիշտ կլիներ Քաղ օր. 1045 հոդվածի 1-ին կետում
նշվեր պարգև վճարելու վերաբերյալ որոշման պատճառաբանված լինելու մասին:

Մրցութային իրավահարաբերություններում հստակություն սահմանելու և հե-

տագայում վիճահարույց իրավիճակներից խուսափելու համար առաջարկում ենք
Քաղ. օր. 1045 հոդվածի 1-ին կետը վերախմբագրել հետևյալ ձևով. <<Պարգև վճա-
րելու մասին որոշումը պետք է պատճառաբանված լինի, կայացվի գրավոր ձևով և

հրապարակային մրցույթի մասնակիցներին հաղորդվի հայտարարության մեջ սահ-

մանված ժամկետում և կարգով>>:
Օրենքը նախատեսելով պարգև վճարելու մասին որոշումն ընդունելու և

մրցույթի մասնակիցներին հաղորդելու կարգը և ժամկետը (Քաղ. օր. 1043 հոդվ. 3-
րդ կետ), միաժամանակ չի կարգավորել դրանք չպահպանելու հետևանքները, որը
կարող է առաջացնել մրցույթի մասնակիցների սուբյեկտիվ իրավունքների և օրի-
նական շահերի խախտում: Մրցույթի արդյունքների մասին նրա մասնակիցներին
հաղորդելու կարգը և ժամկետը խախտելու դեպքում կարելի է կիրառել իրավունք-
ների պաշտպանության Քաղ. օր. 114 հոդվածում նախատեսված եղանակներից
որևէ մեկը, որը կհամապատասխանի իրավունքի խախտման բնույթին:

Քաղ. օր. 1045 հոդվածի 2-րդ կետի համաձայն, եթե հայտարարության մեջ
նշված արդյունքները ձեռք են բերվել երկու և ավելի անձանց համատեղ աշխա-

տանքով, պարգևը բաշխվում է նրանց միջև ձեռք բերված համաձայնությանը հա-
մապատասխան: Նման համաձայնության բացակայության դեպքում պարգևը բաշ-
խելու կարգը որոշում է դատարանը:

Ի.Բ.Նովիցկին և Լ.Ա.Լունցը հնարավոր են համարում այնպիսի իրավիճակ, երբ
հայտարարությամբ պահանջվող արդյունքին հասնեն միմյանցից անկախ մի քանի

անձինք, այսինքն՝ երբ այդ անձինք մեկը մյուսի հետ չեն համագործակցել, այլ, յու-

րաքանչյուրը գործելով ինքնուրույն, հասել է համանման արդյունքի: Տվյալ դեպ-

քում, ըստ նրանց, պարգևը պետք է տալ արդյունքն առաջինը ներկայացրած ան-

ձին, իսկ արդյունքները միաժամանակ ներկայացնելու դեպքում պարգևը բաժանել

նրանց միջև հավասարապես՛:
Այս վիճելի իրավիճակի լուծման արդարացիությունը չժխտելով՝ նշենք նաև, որ

գործնականում այդպիսի իդեալական դեպքի առաջացում բացառվում է: Ո՛չ ար-
վեստի, ո՛չ էլ արտադրության ոլորտում առաջադրված խնդրի ստեղծագործական
լուծումը տարբեր կատարողների կողմից չի կարող հանգեցնել բացարձակապես
ոչնչով չտարբերվող արդյունքների: Մրցութային հանձնաժողովը կամ ժյուրին ցան-

կացած դեպքում, հենվելով սկզբունքային գիտակցականության վրա, կարող են
նախապատվություն տալ ներկայացված մի քանի աշխատանքներից մեկին:

Մենք գտնում ենք, որ միմյանցից անկախ տարբեր անձանց կողմից բացարձա-
կապես ոչնչով չտարբերվող արդյունքների հասնելն օբյեկտիվորեն բացառվում է:

Չնայած դրան, հնարավոր ենք համարում էական բազմաթիվ հատկանիշներով հա-

մանման արդյունքներ ստեղծելը միմյանցից անկախ երկու կամ ավելի անձանց
կողմից: Այդ արդյունքներն իրենց որակական հատկանիշներով կարող են լինել
այնպիսին, որ համեմատական գնահատման դեպքում միմյանց չգերազանցեն, ար-
ժանի լինեն միևնույն մրցանակային տեղին: Այդպիսի պարագայում մրցույթի մաս-

նակիցները, որոնց աշխատանքները զբաղեցրել են մրցանակային միևնույն տեղը,
կարող են հավակնել տվյալ մրցանակային տեղի համար սահմանված պարգևին:
Նման իրավիճակում արդարացի կլինի այդ մասնակիցներից յուրաքանչյուրին տալ
համապատասխան մրցանակը: Իսկ եթե դա հնարավոր չլինի, ապա այդ մրցանա-

կը պետք է հավասարապես բաշխել միևնույն մրցանակային տեղը զբաղեցրած աշ-
խատանքների հեղինակների հաղթող մասնակիցների միջև:

Քաղ. օր. 1046 հոդվածից բխում է, որ եթե մրցույթի առարկան հանդիսանում է

գիտության, գրականության կամ արվեստի ստեղծագործություններ ստեղծելը, ա-
պա մրցույթի կազմակերպիչը, ընդհանուր կանոնի համաձայն, ձեռք է բերում նա-
խապատվության իրավունք սահմանված պարգևին արժանացած ստեղծագոր-
ծության հեղինակի հետ կնքելու այդ ստեղծագործությունն օգտագործելու պայմա
նագիր (հեղինակային պայմանագիր): Ստեղծագործությունն օգտագործելու մասին

հեղինակի հետ պայմանագիր կնքելու նախապատվության իրավունքի իրացումը
կախված է մրցույթի կազմակերպչի կամքից, եթե մրցույթի հայտարարությամբ սահ-

մանված չէ նման իրավունքի բացակայությունը կամ նախատեսված չէ այդպիսի
պայմանագիր կնքելու մրցույթի կազմակերպչի պարտականությունը: Այնուհան-

Տե՛ս Новицкий И.Б., Лунц Общее учение об обязательстве. Гооюриз M., 1950, էջ 185:

դերձ նշված հոդվածում սահմանված չէ մրցույթի կազմակերպչի նախապատվութ-
յան իրավունքի գոյության ժամկետը: Իսկ այդ իրավունքը չի կարող գոյություն ունե-

նալ առանց ժամկետի սահմանափակման:
Անհրաժեշտ ենք համարում Քաղ. օր. 1046 հոդվածում ավելացնել հետևյալ

պարբերությունը. <<Եթե հրապարակային մրցույթ հայտարարած անձը պարգև վճա-

րելու մասին որոշումն ընդունելուց հետո մեկամսյա ժամկետում պայմանավորված

պարգևի արժանացած ստեղծագործության հեղինակի հետ այդ ստեղծագործութ-
յունն օգտագործելու պայմանագիր կնքելու առաջարկ չի ներկայացնում, և եթե այլ
բան նախատեսված չէ մրցույթի հայտարարության պայմաններով, ապա հեղինակն

իրավունք ունի պայմանագիր կնքել ցանկացած անձի հետ>>:

Քաղ. օր. 1047 հոդվածի համաձայն հրապարակային մրցույթ հայտարարած
անձը պարտավոր է պարգևի չարժանացած աշխատանքները վերադարձնել
մրցույթի մասնակիցներին, եթե այլ բան նախատեսված չէ մրցույթի հայտարարութ-
յան մեջ և չի բխում կատարված աշխատանքների բնույթից:

Առաջարկում ենք Քաղ. օր. 1047 հոդվածի դիսպոզիցիայից հանել <<եթե այլ
բան նախատեսված չէ մրցույթի մասին հայտարարության մեջ>> ձևակերպումը և
քննարկվող հոդվածը վերախմբագրել հետևյալ կերպ. <<Հրապարակային մրցույթ
հայտարարած անձը պարտավոր է խելամիտ ժամկետում մրցույթի մասնակիցների
պահանջով նրանց վերադարձնել պարգևի չարժանացած աշխատանքները, եթե
այլ բան չի բխում կատարված աշխատանքի բնույթից>>:

Եզրակացությունում հեղինակն ընդհանրացված ձևով ներկայացնում է

ատենախոսության հետազոտության հիմնական արդյունքները, ձևակերպվում են
ատենախոսի հիմնական հետևություններն ու առաջարկությունները:

Ատենախոսության խնդրո առարկայի ուսումնասիրության արդյունքում
հեղինակը եկել է այն եզրահանգման, որ

քաղաքացիական-իրավական պարտավորությունների առաջացման բազմա-
ջան հիմքերի շարքում ներառվում են նաև անձանց միակողմանի գործողությունները,
մասնավորապես աշխատանքի (այլ արդյունքի) լավագույն կատարման համար հրա-

պարակային մրցույթ հայտարարելը, մրցույթը վերացնելը, մրցույթի պայմանները փո-

փոխելը, մրցույթին աշխատանքներ (այլ արդյունքներ) ներկայացնելը, աշխատանք-
ների (այլ արդյունքների) գնահատման մասին որոշում ընդունելը և այլն,

պարտավորություններ առաջացնող միակողմանի գործողություններն իրա
վաչափ են, ունեն իրավաբանական ուղղվածություն և կարող են հանդիսանալ քա-
ղաքացիաիրավական միակողմանի գործարքներ,

քաղաքացիական իրավունքի սուբյեկտը միակողմ գործարքի միջոցով միա
կողմանի կամահայտնությամբ մի դեպքում իրականացնում է իր սուբյեկտիվ իրա-
վունքը, մեկ այլ դեպքում ստանձնում է սուբյեկտիվ պարտականություն, որով էլ

պարտավորական հարաբերության մյուս սուբյեկտին օժտում է համապատասխան
սուբյեկտիվ իրավունքով և պարտականությամբ,

- հրապարակայնորեն հայտարարված մրցույթին մասնակցելու որոշում ընդու-
նած հեղինակի ստեղծագործական գործունեությունը քաղաքացիական իրավահա-

րաբերություն առաջացնելուն ուղղված միակողմանի գործողություն է,

միակողմ գործարքները կարելի է դասել հիմնականի և օժանդակի,
մրցույթն իրենից ներկայացնում է համասեռ իրավական նորմերից բաղկա-

ցած համալիր իրավական ինստիտուտ: Այնինչ, մրցանակաբաշխությունը մրցա-
նակներ բաշխելու, մրցանակներ հանձնելու ընթացակարգն է, հանդեսը, արարո-
ղությունը,

- թույլատրելի է մրցույթի կազմակերպչի կողմից մրցույթի պայմանների այնպի
սի փոփոխությունը, որը կբարելավի մրցույթի ապագա մասնակիցների վիճակը,
նույնիսկ եթե այն կատարվի աշխատանքների ներկայացման համար սահմանված
ժամկետի երկրորդ կեսում,

հրապարակային մրցույթը որևէ օգտակար նպատակի հասնելու համար հա
տուկ սահմանված գույքային բնույթի պարգև տալու հրապարակային խոստումն է,

որը ենթադրում է ըստ որակի համեմատելի աշխատանքներից կամ այլ արդյունք-
ներից լավագույնն ընտրելու հնարավորություն,

մրցութային քաղաքացիաիրավական պարտավորության ուժով մրցույթի
կազմակերպիչը պարտավոր է ընդունել և քննարկել մրցույթի հայտարարության
պահանջները բավարարող բոլոր աշխատանքները կամ այլ արդյունքները, մրցույ-

թում հաղթող ճանաչված կամ խրախուսական պարգևի արժանացած աշխատանքի
(այլ արդյունքի) հեղինակին վճարել (տալ) մրցույթի հայտարարությամբ սահման-

ված պարգևը (վարձատրությունը) և կատարել մրցույթի հայտարարությունից բխող
այլ պարտականություններ, իսկ մրցույթի մասնակիցը (պարտատերը) իրավունք
ունի մրցույթի կազմակերպչից (պարտապանից) պահանջել կատարելու իր պար-
տականությունները:

Ատենախոսության հիմնական դրույթներն արտացոլված են հեղինակի

հետևյալ հրապարակումներում.
1. Միակողմանի գործողություններից ծագող պարտավորությունների ընդհա-

նուր բնութագիրը և տեսակները: <<ԱրՊ< գիտական տեղեկագիր>>, 2005, N 1

(10), 137-142 էջերը,
2. Պարգև վճարելու հրապարակային խոստումը: <<Դատական իշխանություն>>

գիտամեթոդական ամսագիր, 2005, N 7)72, 31-35 էջերը,
3. Մրցութային պարտավորության մի քանի հարցեր: <<Իրավագիտության հար-

ցեր>> գիտական աշխատությունների միջբուհական ժողովածու, 2005, N 4,
14-21 էջերը,

4. Հրապարակային մրցույթների կազմակերպման և անցկացման մի քանի հար-

ցեր: <<Դատական իշխանություն>> գիտամեթոդական ամսագիր, 2006, N 7-8,
84-85, 19-29 էջերը,

5. Մրցույթին ներկայացված աշխատանքների և այլ արդյունքների գնահատու-

մը: <<Դատական իշխանություն>> գիտամեթոդական ամսագիր, 2007, N 1-
2)90-91, 18-27 էջերը,

Тадевосян Анатоли Владимирович

ГРАЖДАНСКО-ПРАВОВОЕ РЕГУЛИРОВАНИЕ
ПУБЛИЧНОГО КОНКУРСА (ПРИСУЖДЕНИЯ ПРЕМИЙ)

Диссертация посвящена одному из актуальных институтов гражданско-
го права Республики Армения - публичному конкурсу. В современной эnoxe
беспрецедентного прогресса науки и техники будучи обусловленным необхо-

димостью организации и проведения конкурсов различных отраслях госу- I

дарственной и общественной жизни, a также значительным расширением со-

держания и объектов конкурсных правоотношении за последние десятилетия,
большое значение приобрело глубокое и многостороннее исследование публич-

ного конкурса и возникающие на основе этого обязательства.
в работе проведена попытка подвергнуть всеобщему анализу публичный

конкурс, являющиися разновидностью обязательств, возникающих из односто-
ронних деиствии, подвергнуть правосравнительному исследованию гражданс-
ко-правовые институты публичного конкурса и публичного обещания награды.

Подробно изучены соприкасающиеся темои диссертации maкue стерж-
невые вопросы, как понятие и признаки публичного конкурса, обязательные и

факультативные условия объявления конкурса, форма объявления, отмена и

изминение условии конкурса, правовое регулирование недействительных и не-

состоявшихся конкурсов.
в работе даны понятия конкурса и конкурсного обязательства, разгра-

ничены понятия "конкурс" и "присуждение премии", проанализированы основа-
ния ДЛЯ возникновения конкурсного обязательства, показаны разнообразие об-

ъектов конкурсного обязательства, права и обязанности участников конкурс-
ного правоотношения, этапы развития конкурсных правоотношений.

Анализируя вопросы обсуждения и оценивания конкурсных работ и иных
результатов, детально изучены требования, предъявляемые членам конкурс-
нои комиссии, полномочия конкурсной комиссии (жюри), порядок и сроки
представления, оценки конкурсных работ, принятия решение о выплате наг-
рады и опубликования результатов конкурса, проблемы связанные с заключе-
нием договора с победителем конкурса, возврашением авторам работ, неприз-
нанных победившими.

заключение диссертации нашли место основные выводы работы.I (cee

ՀՀ Ազգային զրադարան
ու II

